
ᓴᓪᓗᓂ ᐱᔭᕇᕈᓯᕐᑕᐅᔪᑦ 
 

ᑯᑦᔪᐊᖅ, ᒫᑦᔨ 19, 2024 - ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ, ᑲᑐᑦᔨᖃᑎᖃᕐᓱᑎᒃ 

ᐃᓕᓐᓂᐊᕕᒻᒪᕆᒻᒥᒃ Cégep Marie-Victorin, ᐱᔭᕇᕈᓯᕐᓂᖃᕐᑎᓯᓚᐅᔪᕗᑦ ᐱᖓᔪᒋᔭᐅᔪᒥᒃ 2024-

ᒦᓕᕐᓱᑕ, ᐃᓕᓴᕇᓚᐅᔪᒻᒪᓃᒃ ᒪᕐᕉᒃ ᐃᓄᑐᐃᓐᓈᒃ ᐱᓇᓱᑦᑎᒋᒃ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

ᐱᓇᓱᖃᑎᒌᕝᕕᖏᑦᑕ. ᒫᑦᓯ 18-ᒥ, ᓴᓪᓗᓂ ᓕᑎᐊ ᐊᓚᑯᓗ ᐊᒫᓐᑕ ᐁᑭᓗ 

ᐃᓕᓴᕆᐊᓪᓚᑖᕈᓐᓇᐅᑎᑖᕐᓱᑎᒃ Attestation of College Studies (ACS) ᐃᓕᓴᕇᕐᓂᒧᑦ 

ᑐᓴᐅᒪᖃᑦᑕᐅᑎᒍᓐᓇᓂᕐᒥᒃ ᐃᑲᔪᖃᑎᒌᓐᓂᑎᒍᑦ. 

 

“ᑕᕐᕿᒥ ᐊᓂᒍᕐᑐᒥ, ᐱᔭᕇᕈᓯᕐᓂᖃᕐᑎᓯᓯᒪᔪᒍᑦ ᐃᓕᓴᕇᕐᓯᒪᔨᐊᑦᑎᓂᒃ ᑲᑎᑦᓱᑎᒃ ᖁᓕᓪᓗ 

ᐱᖓᓱᓪᓗᓂᒃ ᐃᓄᑐᐃᓐᓇᓂᒃ”, ᐅᖃᕐᑐᕕᓂᖅ ᔫᐱ ᑕᕐᕿᐊᐱᒃ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

ᐊᓪᓚᕕᖓᓃᑦᑐᒥ ᓄᓇᓕᓕᒫᓂ ᐱᓇᓱᑦᑎᑖᐸᓕᐊᓂᕐᒥᒃ ᑐᑭᒧᐊᑦᑎᓯᔨ. “ᐱᔭᕇᕐᓂᖏᑦ ᐅᐱᒋᔭᕗᑦ, 

ᐃᑦᔭᕋᑦᓴᓯᐊᒍᓕᕐᒪᑕ ᓄᓇᕕᒻᒥᐅᑦ ᐳᕐᑐᓂᕐᓴᒋᐊᓪᓚᒥᒃ ᐃᓕᓴᕇᑦᓯᐊᕈᓐᓇᓂᖏᓐᓂᒃ 

ᐊᔪᐃᓐᓇᕈᓐᓇᓂᖏᓐᓂᓗ ᐱᓇᓱᖃᑕᐅᒍᓐᓇᓯᓂᕐᒧᑦ ᓄᓇᕕᒻᒥ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ 

ᐱᓇᓱᖃᑎᒌᕝᕕᓂ.” 

 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐃᓕᓐᓂᐊᕕᒻᒪᕆᓪᓗ Cégep Marie-Victorin, 

ᐱᔭᕇᕈᓯᕐᓂᐅᕙᓚᖓᔪᓂᒃ ᐊᑐᐃᓐᓇᕈᕐᑎᕆᖃᑦᑕᓛᕐᓂᒥᓂᒃ ᕿᓚᓈᑦᓯᐊᐳᑦ ᐅᐱᒋᔭᖃᕋᒥᒃ ᐱᔭᕇᕈᓯᕐᑐᑦ 

ᓯᕗᓂᑦᓴᕆᓚᖓᔭᖏᓐᓂᒃ. 

 

ᖃᐅᔨᒋᐊᕈᒪᔪᖃᕐᐸᑦ ᐱᒋᐅᕐᓴᑎᑦᓯᓂᕐᓅᓕᖓᔪᓂᒃ ᐃᓄᑐᐃᓐᓇᓅᓕᖓᑦᓱᑎᒃ ᐱᓇᓱᑦᑎᖏᓐᓄᑦ ᓄᓇᕕᒻᒥ 

ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᐱᓇᓱᖃᑎᒌᕝᕖᑦ, ᐅᓇ ᖃᐅᔨᒋᐊᕐᑐᕕᑦᓴᖅ: 

https://nrbhss.ca/in/ᓄᓇᕕᒻᒥ-ᐃᓗᓯᓕᕆᔩᑦ-ᑲᑎᒪᔨᖏᑦ/ᐱᓇᓱᒍᑎᑦᓭᑦ-ᐃᑲᔪᕐᑕᐅᕕᑦᓭᓗ-ᓄᓇᓕᓕᒫᓂᒃ-

ᐱᓇᓱᑦᑎᑖᕐᐸᓕᐊᓂᕐ/ᐱᒋᐅᕐᓴᑎᑦᓯᒍᑎᑦᓭᑦ 

 

 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᑎᒥᖕᖑᑐᕕᓂᖅ 1978ᖑᑎᓪᓗᒍ ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ 

ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᔭᓕᒃ ᐃᓗᓯᓕᕆᓂᕐᒧᑦᓕᖓᔪᓂᑦ ᐱᒍᑦᔨᒍᑎᓂᑦ ᐃᓄᖁᑎᒥᓄᑦ 14ᓂᑦ 

ᓄᓇᓕᓐᓃᑐᓂᑦ ᓄᓇᖁᑎᖓᓂ ᑯᐯᒃ 55 ᐃᑰᑕᖓᑕ ᑕᕐᕋᖓᓂᑦᑐᓂᑦ. 

ᐱᓯᒪᔪᖅ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

 

ᑐᑭᓯᒋᐊᕈᒪᒍᕕᑦ: Emma Archambault 

